
Санал авах тухай 
 

Сангийн сайдын тушаалаар батлагдсан захиргааны хэм хэмжээний дараах 
актуудад нэмэлт, өөрчлөлт оруулах тухай тушаалын төсөлд санал авч байна. 
Холбогдох саналаа 2026 оны 09 дүгээр сарын 18-ны өдрийн дотор Сангийн яамны 
Хууль, эрх зүйн газрын Худалдан авах ажиллагааны бодлогын хэлтэс (Утас: 267416, 
giikhnaran_g@mof.gov.mn, nomingerel_d@mof.gov.mn)-т ирүүлнэ үү.  
 

1. Сангийн сайдын 2023 оны А/250 дугаар тушаалын хавсралтаар батлагдсан 
“Төрийн болон орон нутгийн өмчийн хөрөнгөөр бараа, ажил, үйлчилгээ 
худалдан авах ажиллагааг төлөвлөх, тайлагнах журам”-д нэмэлт, өөрчлөлт 
оруулах тухай;  

2. Сангийн сайдын 2023 оны А/252 дугаар тушаалын хавсралтаар батлагдсан 
“Худалдан авах ажиллагаанд баталгаа гаргах, орлого болгох журам”-д 
өөрчлөлт оруулах тухай;  

3. Сангийн сайдын 2023 оны А/255 дугаар тушаалын хавсралтаар батлагдсан 
“Тендер үнэлэх, давуу эрх олгох аргачлал, заавар”-т нэмэлт, өөрчлөлт 
оруулах тухай.  

ТАНИЛЦУУЛГА 
  

Худалдан авах ажиллагааны журам, аргачлал,  
зааварт нэмэлт, өөрчлөлт оруулах тухай 

  
Төрийн болон орон нутгийн өмчийн хөрөнгөөр бараа, ажил, үйлчилгээ худалдан 

авах тухай хууль (цаашид “хууль” гэх), Сангийн сайдын баталсан худалдан авах 
ажиллагааны талаарх журам зааврын дагуу захиалагч байгууллагууд худалдан авах 
ажиллагааг зохион байгуулж байна.  

  
1.Хуулийн 44, 46 дугаар зүйлд заасныг удирдлага болгон захиалагч байгууллага 

худалдан авах ажиллагааг санхүүжилтийн эх үүсвэр батлагдсанаас хойш ажлын 10 
өдрийн дотор төлөвлөж, төлөвлөгөөний дагуу хэрэгжүүлсэн худалдан авах ажиллагааг 
дараа оны 01 дүгээр сарын 15-ны өдрийн дотор Сангийн сайдын 2023 оны А/250 дугаар 
тушаалын хавсралтаар батлагдсан “Төрийн болон орон нутгийн өмчийн хөрөнгөөр 
бараа, ажил, үйлчилгээ худалдан авах ажиллагааг төлөвлөх, тайлагнах журам”-ын 
дагуу төлөвлөж, тайлагнаж байна.  

  
Төрийн аудитын тухай хуулийн 6 дугаар зүйлийн 6.3 дахь хэсэгт заасан бүрэн 

эрхийн хүрээнд хийж гүйцэтгэсэн холбогдох гүйцэтгэлийн аудитад үндэслэн Үндэсний 
аудитын газраас Сангийн сайдын 2023 оны А/250 дугаар тушаалын хавсралтаар 
батлагдсан “Төрийн болон орон нутгийн өмчийн хөрөнгөөр бараа, ажил, үйлчилгээ 
худалдан авах ажиллагааг төлөвлөх, тайлагнах журам”-д төлөвлөгөөний өөрчлөлтийг 
цахим системээр бүртгэх, хуулийн 59 дүгээр зүйлд заасан тендер шалгаруулалтад 
гаргасан захиалагчийн гомдлыг хянан шийдвэрлэж буй Сангийн яамны шүүхийн өмнөх 
урьдчилан шийдвэрлэх ажиллагааны дагуу гаргасан шийдвэрийн биелэлтийг улирал 
бүр захиалагч байгууллага Сангийн яаманд тайлагнах чиг үүргийг тусгах талаар 
зөвлөмж хүргүүлсэн.  

  
Энэ дагуу Сангийн сайдын 2023 оны А/250 дугаар тушаалын хавсралтаар 

батлагдсан “Төрийн болон орон нутгийн өмчийн хөрөнгөөр бараа, ажил, үйлчилгээ 
худалдан авах ажиллагааг төлөвлөх, тайлагнах журам”-д нэмэлт, өөрчлөлт оруулах 
Сангийн сайдын тушаалын төслийг боловсруулсан.  

  
2.Гадаадын этгээдийн банкны баталгааны хэлбэрээр гаргаж буй тендерийн 

баталгааг худалдан авах ажиллагааны цахим систем (www.tender.gov.mn)-ээр 
хүргүүлэхэд Төрийн худалдан авах ажиллагааны газартай хамтран ажиллах гэрээ 
байгуулсан Монгол Улсын арилжааны банк гүйцэтгэх харилцааг Сангийн сайдын 2023 
оны А/252 дугаар тушаалын хавсралтаар батлагдсан “Худалдан авах ажиллагаанд 
баталгаа гаргах, орлого болгох журам”-аар зохицуулдаг.  

  
Гадаадын этгээдийн гаргасан тендерийн баталгааг улсын орлого болгоход 

дамжуулагч банк баталгаа гаргагч гадаад улсын банканд энэ талаар мэдээлэл 
дамжуулах чиг үүргийг тодорхой болгох чиглэлээр Худалдан авах ажиллагаанд 
баталгаа гаргах, орлого болгох журамд холбогдох өөрчлөлтийг тусгасан.  

  
3.Сангийн сайдын 2023 оны А/255 дугаар тушаалын хавсралтаар батлагдсан 

“Тендер үнэлэх, давуу эрх олгох аргачлал, заавар”-ыг захиалагчийн байгуулсан 
үнэлгээний хороо оролцогчийн тендерт хянан үзэх, үнэлгээ хийхэд удирдлага болгож 
үйл ажиллагаандаа баримталдаг.  

  
Тус аргачлал, зааварт буй техникийн шинжтэй дугаарлалтын алдаа, эшлэлийн 

зөрүүг арилгаж баримт бичгийг ойлгомжтой болгоход чиглэсэн өөрчлөлтийг тусгав.  
  

---оОо---



МОНГОЛ УЛСЫН 
САНГИЙН САЙДЫН ТУШААЛ 

  
2026 оны ... сарын ... өдөр  Дугаар ...   Улаанбаатар хот 

  
Тушаалын хавсралтад нэмэлт, өөрчлөлт оруулах тухай 

  
Төрийн болон орон нутгийн өмчийн хөрөнгөөр бараа, ажил, үйлчилгээ 

худалдан авах тухай хуулийн 38 дугаар зүйлийн 38.6, 55 дугаар зүйлийн 55.1.4 дэх 
заалтыг тус тус үндэслэн ТУШААХ нь: 
  

1.Сангийн сайдын 2023 оны А/252 дугаар тушаалын хавсралтаар батлагдсан 
“Худалдан авах ажиллагаанд баталгаа гаргах, орлого болгох журам” (цаашид 
“журам” гэх)-д доор дурдсан агуулгатай 4.12 дахь заалт нэмсүгэй:  

  
“4.12.Энэ журмын 4.11-д заасан мэдэгдлийг хүлээн авсан Монгол Улсад 

үүсгэн байгуулагдсан банк, санхүүгийн байгууллага мэдэгдлийг баталгаа гаргагч 
гадаад улсын банканд энэ журмын 4.3-т заасан харилцаа холбооны системээр нэн 
даруй мэдэгдэж, баталгааг гүйцэтгүүлсэн тухай баталгаа гаргагч гадаад улсын 
банкны мэдээллийг захиалагчид хүргүүлж ажиллана.” 

  
2.Журмын 3.11 дэх заалтын “хоногийн” гэснийг “өдрийн” гэж өөрчилсүгэй.  
  
3.Энэ тушаалын дагуу холбогдох өөрчлөлтийг захиргааны хэм хэмжээний 

актын улсын нэгдсэн бүртгэлд бүртгүүлэхийг Хууль, эрх зүйн газар (З.Энхболд)-т 
даалгасугай.  

  
  

САЙД         З.МЭНДСАЙХАН 
  
  



МОНГОЛ УЛСЫН 
САНГИЙН САЙДЫН ТУШААЛ 

  
2026 оны ... сарын ... өдөр  Дугаар ...   Улаанбаатар хот 

  
Тушаалын хавсралтад нэмэлт, өөрчлөлт оруулах тухай 

  
Төрийн болон орон нутгийн өмчийн хөрөнгөөр бараа, ажил, үйлчилгээ 

худалдан авах тухай хуулийн 44 дүгээр зүйлийн 44.5, 46 дугаар зүйлийн 46.5, 55 
дугаар зүйлийн 55.1.3 дахь заалтыг тус тус үндэслэн ТУШААХ нь: 
  

1.Сангийн сайдын 2023 оны А/250 дугаар тушаалын хавсралтаар батлагдсан 
“Төрийн болон орон нутгийн өмчийн хөрөнгөөр бараа, ажил, үйлчилгээ худалдан 
авах ажиллагааг төлөвлөх, тайлагнах журам” (цаашид “журам” гэх)-д доор дурдсан 
агуулгатай 4.7 дахь заалт нэмсүгэй:  

  
“4.7.Захиалагчийн шийдвэрийг эс зөвшөөрөх тухай оролцогчийн гаргасан 

гомдлыг хянан шийдвэрлэсэн санхүү, төсвийн асуудал эрхэлсэн төрийн захиргааны 
төв байгууллагын шийдвэрийн биелэлтийн талаар захиалагч санхүү, төсвийн 
асуудал эрхэлсэн төрийн захиргааны төв байгууллагад улирал бүр тайлагнана.” 

  
2.Журмын хавсралтын 1 дүгээр маягтын 10 дугаар баганын, мөн хавсралтын 

2 дугаар маягтын 17 дугаар баганын “Тайлбар, тодруулга” гэсний дараа “, өөрчлөлт 
оруулсан үндэслэл” гэж тус тус нэмсүгэй. 

  
3.Энэ тушаалын дагуу холбогдох өөрчлөлтийг захиргааны хэм хэмжээний 

актын улсын нэгдсэн бүртгэлд бүртгүүлэхийг Хууль, эрх зүйн газар (З.Энхболд)-т 
даалгасугай.  

  
  

САЙД         З.МЭНДСАЙХАН 
  
  



МОНГОЛ УЛСЫН 
САНГИЙН САЙДЫН ТУШААЛ 

  
2026 оны ... сарын ... өдөр  Дугаар ...   Улаанбаатар хот 

  
Тушаалын хавсралтад өөрчлөлт оруулах тухай 

  
Төрийн болон орон нутгийн өмчийн хөрөнгөөр бараа, ажил, үйлчилгээ 

худалдан авах тухай хуулийн 27 дугаар зүйлийн 27.16 дахь хэсгийг үндэслэн 
ТУШААХ нь: 
  

1.Сангийн сайдын 2023 оны А/255 дугаар тушаалын хавсралтаар батлагдсан 
“Тендер үнэлэх, давуу эрх олгох аргачлал, заавар” (цаашид “аргачлал, заавар” гэх)-
ын 4.3 дахь заалтын “ерөнхий нөхцөл” гэснийг “ерөнхий шаардлага” гэж, 7.3.3 дахь 
заалтын “7.3.3” гэснийг “7.3.2” гэж, 7.4 дэх заалтын “7.3.1, 7.3.2, 7.3.3” гэснийг “7.4.1, 
7.4.2, 7.4.3” гэж, 7.3.3 дахь заалтын “7.3.1, 7.3.2” гэснийг “7.4.1, 7.4.2” гэж, 7.4, 7.5, 
7.6, 7.7, 7.8 дэх заалтын дугаарлалтыг “7.5, 7.6, 7.7, 7.8, 7.9” гэж, 7.4 дэх заалтын 
“залруулыг” гэснийг “залруулгыг” гэж, 10.1 дэх заалтын “49 дүгээр” гэснийг “46 
дугаар” гэж, 10.3 дахь заалтын “5.4, 5.5” гэснийг “5.6” гэж, 10.3.1 дэх заалтын “хүсч” 
гэснийг “хүсэж” гэж, 10.3.2 дахь заалтын “хэтэрсэнийг” гэснийг “хэтэрснийг” гэж, 10.4 
дэх заалтын “бичиг” гэснийг “бичигт” гэж, 10.10.2 дахь заалтын “ТШЗ-ны 35.2-т 
зааснаар дахин магадлахад шаардлага хангаж байхыг шаардана” гэснийг “тендер 
шалгаруулалтын баримт бичгийн тендер шалгаруулалтын зааварчилгааны 
“Оролцогчийн чадавхыг дахин магадлах” заалтын дагуу дахин магадлахад 
шаардлага хангаж байхыг шаардах” гэж, аргачлал, зааврын хавсралтын 2 дугаар 
маягтын 2 дугаар хүснэгтийн 1-д заасан “Ерөнхий нөхцөлийг” гэснийг “Ерөнхий 
шаардлагыг” гэж, аргачлал, зааврын хавсралтын 4 дүгээр маягтын хүснэгтийн 
“нөхцөллийг” гэснийг “нөхцөлийг” гэж, аргачлал, зааврын хавсралтын 8 дугаар 
маягтын “28 дугаар зүйлийн” гэснийг “27 дугаар зүйлийн” гэж, мөн маягтын “хоногийн 
дараа” гэснийг “өдрийн дараа” гэж, аргачлал, зааврын хавсралтын 10 дугаар 
маягтын “хуулийн 27 дугаар зүйлийн 27.4 дэх” гэснийг “хуулийн 26 дугаар зүйлийн 
26.10 дахь” гэж, мөн маягтын “хуулийн 30 дугаар зүйлийн [тохирох заалтыг бичиг] 
дэх заалтын” гэснийг “хуулийн 28 дугаар зүйлийн 28.4 дэх хэсэгт заасны” гэж тус тус 
өөрчлөлт оруулсугай.  

  
2.Аргачлал, зааврын 3.4 дэх заалтыг хүчингүй болсонд тооцсугай.  
  
3.Энэ тушаалын дагуу холбогдох өөрчлөлтийг захиргааны хэм хэмжээний 

актын улсын нэгдсэн бүртгэлд бүртгүүлэхийг Хууль, эрх зүйн газар (З.Энхболд)-т 
даалгасугай.  

  
  

САЙД         З.МЭНДСАЙХАН 
 

 
 


